Naftlanla müalicə,
müalicəvi təsiri, göstəriş və əks göstərişlər, müalicənin verilmə texnikası

Naftalan nefti - dünyada misili olmayan  unikal bir tibbi amildir. Naftalan – qatı konsistensiyalı, qara - qəhvəyi rəngdə özünəməxsus ətirli bir mayedir. Naftalan neftinin əsas təsiredici maddəsi naften karbohidratlarıdır (özündə, bir çox fermentlərin hormonların və digər fizioloji aktiv maddələrin tərkibində olan tsiklopentan-perhidrofenantren skeletinin olması ilə bağlıdır), hansılar ki, ağrıkəsici, iltihab əleyhinə, damargenişləndirici, antiallergik, trofik funksiyaların və  mübadilə prosesslərinin intensivliyinin aktivləşdirici, spermatogenez proseslərinin stimuledici, ovulyasiya və ovogenez prosesslərinin tezləşdirici  təsirə malikdirlər. Bütün bu təsirlərə əsaslanaraq Naftalan müalicəsi tibbin bir çox sahələrində əvəzsiz müalicə metodu kimi qəbul edilmişdir.

Əzələ-skelet sistemində oynaqların və oynaqətrafı yumşaq toxumaların xəstəlikləri

•	Revmatik poliartrit (Minimum dərəcədə aktiv olan passiv fazada Sokol-buyno xəstəliyi);
•	Minimal aktiv olan revmatoid artrit, poliartrit;
•	İnfeksion spesifik artrit, poliartrit (Bruselyoz, dizenteriya, viruslu);
•	Deformasiyaedici spondilyoz, spondiloartroz;
•	Digər xəstəliklərlə əlaqəli artrit, artroz: podaqra poliartriti, xoşxassəli poliartrit, vibrasion xəstəliklər;
•	Oynaqətrafı yumşaq toxumaların və əzələ-skelet sisteminin xəstəlikləri: bursit, tendovaginit, periartrit, miozit, mialgiya, miofassit;
•	Bexterev xəstəliyi.

Oynaq xəstəliklərinin naftalan terapiyası patogenetik müalicə üsuludur. Bu müalicənin təsirini artırmaq üçün naftalanla paralel kompleks şəklində fiziki və dərman müalicəsi də tətbiq olunur. Naftalan orqanizmin müdafiə proseslərində vacib rol oynayan sinir və retikuloendotel sistemlərinə təsir göstərərək iltihabi proseslərin aradan qaldırılmasına, ağrıların azalmasına, qan dövranının yaxşılaşmasına kömək edir. Naftalan xondroitinsulfat sintezini stabilləşdirir, yeni qığırdaq hüceyrələrinin artmasına təkan verir, bunun nəticəsində isə oynaq qığırdaqları bərpa olunur.
Naftalan müalicəsi, massaj, fizioterapiya, müalicəvi bədən tərbiyəsi kimi komponentləri ehtiva edən kompleks sanator-kurort müalicəsi nəticəsində daha yaxşı müalicə effekti əldə edilir. Məqsədyönlü müalicə aparıldıqda patoloji təzahürlər azalır yaxud aradan qalxır: əzələ spazmaları azalır, palpasiya zamanı ağrılar azalır, oynaqların funksional tutulmaları aradan qaldırılır. Bütün bunların nəticəsində hərəkətlilik artır və ağrı hissləri azalır. Balneoterapiya, hidroterapiya, manual terapiya və əzələlərin postizometrik relaksasiyası, klassik massaj və fizioterapiyanın parallel tətbiqi ilə aparılan kompleks konservativ müalicə üsulu skolioz zamanı daha effektiv nəticələr verir. Qaşaltı sanatoriyasında bu üsulların təmin edilməsi üçün bütün lazımi şərait mövcuddur.


Dəri xəstəlikləri
•	sədəf
•	ekzema
•	atopik dermatit
•	seboreya
•	pullu dəmrov
•	furunkullar
•	sikoz və digər piodermiyalar
•	övrə
•	sklerodermiya
•	dəridə qaşınma
•	yaralar
•	yataq yaraları
•	torpid xoralar
•	ixtioz
•	keratodermiya və s.

Naftalan və naftalan preparatları qədim dövrlərdən dəri xəstəliklərinin müalicəsi üçün istifadə edilir. Naftalanın dəriyə müsbət təsiri keratinizasiyanın stabilləşdirilməsinə, epidermisdə Langerhans hüceyrələrinin sayının artmasına və bərabər bölgüsünün bərpasına əsaslanır. Yerli keyləşdirmə təsiri dəridə hissiyyatın, eləcə də toxunma hissiyyatının azalması şəklində özünü büruzə verir, bu isə naftalanın qaşınmaya qarşı təsirindən xəbər verir. Naftalanın iltihaba qarşı təsiri, desensibilizasiya təsiri, antihistamin təsiri və analgezik təsiri dəri və dərialtı hüceyrə qatının bir sıra xəstəlikləri zamanı tətbiq edilən müalicələrdə müəyyən olunmuşdur. Psoriaz, ekzema, dermatit və digər dəri xəstəliklərinin naftalanla müalicəsi günümüzdə bu xəstəliklərə qarşı aparılan ən effektiv müalicə üsullarından biri sayılır.
  
Qulaq, burun, boğaz xəstəlikləri
•	Tonzilit
•	Faringit
•	Laringit
•	Rinit
•	Sinusit
•	Qaymorit
•	Frontit

  Naftalan aplikasiyası əksər qulaq-burun-boğaz xəstəliklərində məsləhət görülür. Birbaşa patoloji ocağın yerləşdiyi nahiyəyə tətbiq olunan bu aplikasiyalar iltihaba qarşı təsir, sorulma təsiri, eləcə də antiseptik təsir göstərir. Boyun simpatik düyünləri nahiyəsinə və yaxa nahiyəsinə tətbiq edilən bu aplikasiyalar orqanizmin ümumi müqavimətini və yuxarı tənəffüs yollarının selikli qişasının trofikasını artırır. Xronik rinit, sinusit, rinosinusit müalicəsində palçıq aplikasiyaları burun nahiyəsinə, yan boşluqlara və yaxa nahiyəsinə tətbiq edilir. Burun boşluğunun selikli qişasının  epitelisinin regenerativ xüsusiyyətinə mükəmməl təsir göstərdiyi aşkarlanmışdır. Bundan əlavə, naftalan aplikasiyaları mikrosirkulyasiyanı yaxşılaşdırır, orqanizmin qeyri-spesifik müqavimətinə təsir göstərir və buna görə də allergik və vazomotor rinitlərdə tətbiq edilir. Xroniki tonzilit, faringit, laringitdə aplikasiyalar alt çənənin aşağısına və yaxa nahiyəsinə tətbiq edilir və adətən məməşəkilli çıxıntılar olan nahiyə də əhatə edilir. Orta qulağın irinsiz xəstəliklərində naftalan müalicəsi (adheziv, fibroziv, destruktiv orta otit, timpanoskleroz) ekssudatın aradan qaldırılmasına kömək edir, birləşmələri yumşaldır, eşitmə elementlərinin hərəkətini yaxşılaşdırır, orqanizmin adaptasiya mexanizmini artırır. Digər müvafiq amillərlə birlikdə tətbiq edildikdə naftalan müalicəsinin effekti artır: induktotermiya elektroforezi (qalvanopalçıq), diadinamik cərəyan, ultrasəs (naftafonofores). 

Sinir sisteminin xəstəlikləri
•	Periferik sinir sisteminin xəstəlikləri
•	Radikulit, poliradikulonevrit, infeksion və toksik-allergik pleksitin son mərhələsi.
•	Periferik sinir sisteminin cərrahi müdaxilə tələb etməyən və funksional bərpa əlamətləri olan zədələnmələri və travmatik fəsadları.
•	Üçlü sinirin, peysər sinirinin, oturaq sinirin nevralgiyası və qabırğaarası nevralgiya;
•	Üz, radial, ulnar, omba, arxa baldır və ön baldır sinirlərinin nevriti;
•	Çiyin pleksiti və boyun-çiyin radikuliti.
   Sanator-kurort müalicə komplekslərinə  hər şeydən əvvəl şəraitin dəyişməsi və xəstənin gündəlik məişət və iş həyatından uzaqlaşdırılaraq təbiət guşəsində yerləşən kurot şəraitində müalicəsi daxildir. Gündəlik həyatda həddən artıq çalışma və stres nəticəsində yaranan yorğunluq və sıxıntı Naftalan kurortlarında sanator-kurort müalicəsi almaq üçün əsas səbəblərdəndir.
Naftalanın yod-brom suları yüksək müalicəvi effekti və optimal konsentrasiyası ilə fərqlənir. Yod-brom vannaları spesifik mürəkkəb təsirə malikdir və bu təsir onun tərkibindəki həll olmuş qatqılar və yod-brom mikroelementləri ilə izah olunur. Dəridən keçərək yod mərkəzi sinir sistemi vasitəsilə toxuma mübadiləsinə əhəmiyyətli dərəcədə təsir göstərir. Bromun fizioloji əhəmiyyəti mərkəzi sinir sisteminə birbaşa təsiri ilə xarakterizə olunur. Bromun müsbət effekti kəllə beyninin qabığında dayandırma proseslərinin gücləndirilməsinə, sedativ effekt yaradan oyatma və dayandırma proseslərinin qarşılıqlı əlaqəsinin bərpasına əsaslanır. Yod və brom elementləri sinir sisteminə təsir göstərərək normal qabıq-qabıqaltı əlaqələri  bərpa edir. Çinar sanatoriyasında aparılan digər fizioterapevtik prosedurlarla birlikdə isə daha yaxşı nəticələr əldə edilir.
  
    Periferik sinir sisteminin xəstəlikləri sanatoriyamızda uğurla müalicə olunur. Naftalan terapiyası, fizioterapiya, massaj, manual terapiya, kineziterapiya və fiziki amillərlə ağrı nahiyələrinə lokal təsirlərdən ibarət müalicə kompleksinin tətbiqi optimal müalicəvi təsir göstərir. Naftalan terapiyası metabolizmə təsir göstərir, mikrosirkulyasiyanı yaxşılaşdırır, şişkinlikləri, səpkiləri aradan qaldırır, regenerativ prosesləri aktivləşdirir, distorfiyanı azaldır. Əsas üsullarla aparılan naftalan müalicəsi zamanı xəstələrin bir qismində yüngül ocaqlı balneoreaksiya müşahidə olunur. Bu reaksiya fizioloji adaptasiya normaları çərçivəsində normal bioloji reaksiya sayılır. Bu zaman ağrıların cüzi dərəcədə artması müşahidə olunur və müalicə üsullarında yüngül dəyişikliklər tələb edilir. Reaksiya müalicə kursunun sonuna doğru öz-özlüyündən keçib gedir.

Periferik  damarların xəstəlikləri
•	1 və 2-ci fazadakı endarteriit (ətrafların damarlarının obliterasiya edən aterosklerozu);
•	Reyno xəstəliyi;
•	Flebit;
•	Tromboflebit;
•	Xronik osteomielit (kəskin olmayan formalar);
•	Yanıq sonrası keloid yaralar
•	Aşağı ətrafların trofiki yaraları
Naftalanın klimatik şərtləri ürək-damar xəstəliklərinin müalicəsi üçün xüsusən əlverişlidir, Naftalan və Yod-brom vannaları, digər fizioterapevtik prosedurlar kompleksi ilə birlikdə istifadə edildikdə isə periferik damarların xəstəliklərinin müalicəsində yüksək nəticələr əldə etmək mümkündür. Xəstələrin əsas profili belədir: 
    Periferik arteriyaların aterosklerozu:
•    ətrafların qan dövranının kompensasiyası və subkompensasiyası vəziyyətində, ətrafların arteriyasının və terminal qarın aortasının aterosklerozu, eləcə də rekonstruktiv əməliyyatlardan sonra periferik damarlarda ateroskleroz (əməliyyatdan 6-8 həftə sonra)
    Obliterasiyaedici trombangit (Bürger xəstəliyi), endarterit
•    Stabil remissiya dövründə ətrafların qan dövranının kompensasiyası və subkompensasiyası vəziyyətində obliterasiyaedici endarterit
    Aşağı ətrafların səthi və dərin venalarının flebiti və tromboflebiti
•    Dərin venaların tromboflebitindən ən azı 4 ay sonra və səthi venaların tromboflebitindən ən azı 2 ay sonra kəskin yaxud yüngül formada təzahürlərin aradan qaldırılması zamanı
•    Tromboflebitdən sonra baldır dərisinin trofik dəyişiklikləri ilə davam edən venoz çatışmazlıq ilə (infiltratlar, trofik xoralar).
